
ከሰም የተሰሩ ልጆች

 Southern African Folktale
 Wiehan de Jager
 Dawit Girma
 amharisk
 nivå 2

(uten bilder)



በድሮ ዘመን አንድ ደስተኛ ቤተሰብ ነበረ።

አንድም ቀን እርስበርሳቸው ተጣልተው አያውቁም።

ልጆቹም ቤተሰባቸውን ቤት ውስጥም ሆነ በመስክ ላይ

ያግዙ ነበር።

ነገር ግን እሳት ወዳለበት አካባቢ እንዲጠጉ

አልተፈቀደላቸውም።

ስራቸውን ማከናወን የነበረባቸው በምሽት ነበር።

ምክንያቱም የተሰሩት ከሰም ስለነበር!

ነገር ግን ከልጆቹ አንደኛው በጠራራ ፀሐይ ለመውጣት

ቋመጠ።

አንድ ቀን ፍላጎቱ በጣም አየለ፤ ወንድሞቹም በጣም

አስጠነቀቁት።

ምን ያረጋል! ምክርም አልሰማ አለና፣ የፀሐዩ ሙቀትም

አቀለጠው።

ከሰም የተሰሩት ልጆችም በወንድማቸው ሁኔታ እጅግ አዘኑ።

ሆኖም እቅድ ነደፉ፤ የቀለጠውን ሰም አበጃጅተው እርግብ

አደረጉት።

እርግቡን ወንድማቸውንም ትልቅ ተራራ ጫፍ ላይ

አወጡት።

ፀሐይዋ ስትጠልቅ ርግቡ ጥዑም ዜማ እያዜመ በመብረር

የጠዋት ጮራ እስክትወጣ ድረስ ጨረቃዋ ባደመቀችው

ሌሊት ተንሸራሸረ።

